TAJUK KHUTBAH JUMAAT

Siri: 38 /2022

NASIHAT DARI MIMBAR

26 Safar 1444H

Bersamaan

23 September 2022

DIKELUARKAN OLEH:

JABATAN HAL EHWAL AGAMA
TERENGGANU

PERINGATAN:

Adalah diingatkan bahawa sebarang penambahan dan pemindaan
terhadap isi kandungan teks khutbah yang telah disediakan oleh
Jabatan Hal Ehwal Agama Terengganu adalah DILARANG.
Khatib yang bertugas hendaklah menyemak kembali RUKUN, AYAT AL-
QURAN dan helaian muka surat yang diterima. Pastikan teks dibaca
terlebih dahulu sebelum menyampaikan khutbah.




KHUTBAH PERTAMA

SIDANG JEMAAH YANG DIRAHMATI ALLAH,

Bertakwalah kepada Allah SWT dengan bersungguh-sungguh melaksanakan
segala perintah-Nya dan meninggalkan segala larangan-Nya. Mudah-mudahan
kita mendapat keberkatan dan keredhaan serta perlindungan daripada Allah
SWT di dunia dan di akhirat.

Mimbar pada hari ini akan membicarakan khutbah yang bertajuk :

“Nasihat Dari Mimbar”.

Sebelum itu, khatib ingin menyeru kepada seluruh umat Islam untuk terus
mengimarahkan masjid, melaksanakan amar ma’ruf dan nahi munkar serta
memelihara hubungan silaturrahim. Panjatkan doa buat saudara-saudara kita
yang ditindas di mana jua terutamanya di Palestin dan teruslah bertaubat serta
bermunajat kepada Allah SWT agar kita dapat menempuh fithah dunia yang

semakin mencabar dan menyelamatkan kita dari fithah dajjal

SIDANG JEMAAH YANG DIRAHMATI ALLAH,

Islam merupakan cara hidup yang sangat dekat dan sesuai dengan fitrah
manusia. Fitrah manusia pula sememangnya memerlukan hiburan dalam
kehidupan mereka. Islam tidak menghalang umatnya untuk berhibur. Namun

perlu mengikut cara dan tidak melanggar batasannya.

Dalam satu hadis, menceritakan tentang kisah Ummu Mukminin, A’isyah binti
Abu Bakar radhiallahu anhamu berhibur dengan mendengar lagu yang
dinyanyikan oleh dua orang kanak-kanak Ansar. Rasulullah SAW membiarkan
A’isyah RA mendengar lagu tersebut hinggalah A’isyah RA sendiri berasa cukup
dan berlalu dari situ. Selain itu juga, Rasulullah SAW juga berhibur melalui
permainan, salah satunya lumba lari bersama isterinya. Hal ini menunjukkan

bahawa baginda meraikan hiburan yang berbentuk sederhana.

SIDANG JEMAAH YANG DIRAHMATI ALLAH,

Sejak kebelakangan ini, terlalu banyak konsert dan acara hiburan seperti
pertunjukan fesyen dan lain-lain lagi yang dibuat di negara kita. Situasi ini
bukanlah sesuatu yang menggembirakan hati orang-orang Mukmin. Manakan
tidak, banyaknya impak negatif yang boleh terhasil daripada penganjuran
konsert dan acara hiburan sebegini. Dari acara-acara sebegitulah, pastinya
berlaku percampuran antara lelaki dan wanita tanpa batasan. Selain itu, aurat
juga terdedah dan menjadi tatapan umum ditambah dengan kecanggihan

teknologi yang mempercepatkan lagi penyebarannya.

Kita sepatutnya berasa sangat bimbang kerana Allah SWT telah memberikan
bermacam bentuk peringatan dan teguran kepada kita. Wabak penyakit, krisis
ekonomi dan makanan di seluruh dunia, tanda-tanda kiamat dan lain-lain lagi
telah banyak nyata di hadapan kita. Allah SWT juga telah memberikan
peringatan akan menurunkan azab-Nya ketika manusia sedang leka dan
bersenang hati melanggar perintah-Nya. Firman Allah SWT dari Surah al-A’raaf
ayat 97-99 :

Maksudnya: Patutkah penduduk negeri- negen itu merasa aman daripada
kedatangan azab Kami kepada mereka pada malam hari, semasa mereka
sedang tidur? Atau patutkah penduduk negeri itu merasa aman daripada
kedatangan azab Kami kepada mereka pada siang hari, semasa mereka leka
bermain-main? Patutkah mereka merasa aman dari azab Allah? Sebenarnya
tidak ada yang merasa aman dari balasan azab Allah itu melainkan orang yang

rugi.

Inilah juga kebimbangan yang disuarakan oleh Baginda Rasulullah SAW melalui

hadisnya:

A - @ -
Nl “b?ﬁmwcvﬁuwwﬁ‘w&r’

/

A ;}o %

R 50T JresSen wa \}L;S
a2 1 J6 Ssylaly 34T ) Jgdey b -l

/

zi\

Maksudnya: “Sungguh kamu akan mengikuti jalan orang-orang sebelum kamu
sejengkal demi sejengkal dan sehasta demi sehasta sampai jika orang-orang
yang kamu ikuti itu masuk ke lubang dhab (yang sempit sekalipun), pasti kamu
pun akan mengikutinya”. Kami (para sahabat) berkata, “Wahai Rasulullah!
Apakah yang diikuti itu ialah Yahudi dan Nasrani?” Baginda menjawab, “Lantas
siapa lagi?”

(Hadis riwayat al-Bukhori Imam Muslim)

SIDANG JEMAAH YANG DIRAHMATI ALLAH,

Sedarlah bahawa kita telah dan masih diuji dengan bermacam bentuk ujian
bencana, wabak penyakit dan sebagainya, yang telah memberi kesan besar
dalam kehidupan kita. Adakah kita masih belum sedar dengan peringatan-
peringatan yang telah diturunkan oleh Allah SWT ini dengan kembali melakukan
maksiat dan kemungkaran dengan hiburan yang melalaikan? Insaflah wahai
saudara-saudaraku! Bahawa dunia ini semakin hampir ke penghujungnya.
Banyak tanda yang disebut oleh Rasulullah SAW semakin hari semakin nyata
berlaku. Maka, atas dasar kasih-sayang dan persaudaraan sesama Muslim serta
tanggungjawab yang besar bagi setiap Muslim untuk memberi nasihat dan
peringatan, khatib dari lubuk hati yang ikhlas ingin memberi nasihat dan
peringatan agar tinggalkanlah segala kemungkaran dan persiapkanlah diri serta
ahli keluarga dengan secukup-cukupnya bekalan iman dan takwa agar kita tidak

tumpas dengan godaan dan rayuan dunia.

SIDANG JEMAAH YANG DIRAHMATI ALLAH,

Mengakhiri khutbah pada hari ini, khatib ingin membuat beberapa kesimpulan;
Pertama: Hiburan merupakan fitrah bagi manusia. Hanya sanya bagi umat
Islam, cara dan sempadan batasnya yang perlu dipelihara agar tidak
mengundang kemurkaan Allah SWT.

Kedua: Segala bentuk hiburan yang melalaikan perlu dikawal dengan lebih
tegas bagi mengelakkan kesan buruk yang besar terhadap umat Islam
terutamanya dalam kalangan generasi muda yang mudah terpengaruh.

Ketiga: Hendaklah kita persiapkan diri dan ahli keluarga dengan tingkatkan

keimanan dan ketakwaan serta menjauhi segala perkara yang melalaikan.

Maksudnya: “Dan ada antara manusia: orang yang memilih serta
membelanjakan hartanya kepada cerita-cerita dan perkara-perkara hiburan
yang melalaikan; yang berakibat menyesatkan (dirinya dan orang ramai) dari
agama Allah dengan tidak berdasarkan sebarang pengetahuan; dan ada pula
orang yang menjadikan agama Allah itu sebagai ejek-ejekan; merekalah orang-
orang yang akan beroleh azab yang menghinakan”.

(Surah Lugman ayat :6)

Marilah juga kita memperbanyakkan ucapan selawat dan salam kepada

Rasulullah SAW sebagaimana firman Allah dalam surah al-Ahzab ayat 56:

Ya Allah, wahai Tuhan yang Maha Hidup lagi Maha Mentadbir segala urusan.

Dengan rahmat-Mu, kami memohon pertolongan.

Perbaikilah segala urusan kami, dan janganlah Engkau biarkan kami
bersendirian tanpa jagaanMu. Kami mohon berlindung denganMu daripada
kehilangan nikmat dan pemeliharaanMu. Kami juga berlindung denganMu

daripada musibah azab dan segala kemurkaanMu.

Wahai Tuhan kami! Ampunilah kami,keluarga kami dan saudara-saudara kami
yang mendahului kami dalam iman, dan janganlah Engkau jadikan dalam hati
kami rasa dengki terhadap orang yang beriman. Wahai Tuhan kami!

sesungguhnya Engkau Maha Belas Kasih Lagi Maha Mengasihani.

